
Annotatsiya: Magolada sigirlarda tuxumdan gipofunksiyalarining sabablari, rivojlanish
mexanizmi, klinik belgilari, davolash va oldini olish usullari bo’yicha adabiyotlar tahlilining natijalari
keltirilgan.

Kalit so‘zlar: Bachadon bo'yni, tuxumdonlar, tuxum yo'li, sariq tana, homila pardalari, platsenta,
endometrit, bepushtlik, homila.

Mavzuning dolzarbligi. Bepushtlik qishloq xo‘jaligiga katta zarar keltirishi, natijasida nasldor
sigirlarning bosh sonini kamayishiga olib keladi va chorva mollarining sut mahsuldorligini pasaytirish;
boqgish va parvarish gilish, bepush hayvonlarni davolash uchun hamda bepusht sigirlarni takroriy
urug'lantirish tufayli xarajatlarning ko‘payib ketishiga sabab bulmoqda.

Respublikamiz qoramolchilik xo‘jaliklariga turli zotdagi sigirlar keltirilmoqda. Bu hayvonlarning
respublikamiz iglim sharoitiga moslashuvining asosiy muammolaridan biri ularning akusherlik va
ginekologik kasalliklari bo‘lib, ularning asosiy qismini bepushtlik tashkil etadi. Xususan, mahsuldor
sigirlar o‘rtasida tug‘ruq va tuxumdon kasalliklari ko‘p bo‘lganligi sababli aholi va fermer
xo‘jaliklarida sharoyitida bo‘lgan sigirlarning mahsuldorligi keskin pasayib, yuqori mahsuldor
hayvonlardan foydalanish gisgarib bormoqda.

Chetdan keltirilgan mahsuldor sigirlarda bepushtliklarning kelib  chigishida tuxumdonlar
gipofunksiyasi asosiy etiologik omillar bo’lib hisoblanadi. Chorvachilikda bepushtlikdan yetkazilgan
zarar ko‘pincha boshqa barcha yuqumli va yuqumli bo‘lmagan kasalliklardan kelib chiqadigan
zararlardan oshib ketmoqda, shuning uchun ham bepushtlikka qarshi kurashish qishloq xo‘jaligi
amaliyotining eng dolzarb vazifasi hisoblanadi.

E.N.Griga ma’lumotlariga (2003) ko’ra sigirlarda simptomatik va alimentar bepushtliklar qizil cho’l,
gora-ola, golshtin-friz va simmental zotlariga mansub sigirlar orasida o’rtacha 63,8% uchrab,
jumladan, persistent sarig tana — 39,0%, tuxumdon gipofunksiyasi — 6,8%, endometrit - 4.6%,
bachadon subinvolyusiyasi - 1.4%, follikulyar kistalar - 1.3%, tuxumdonlar sklerozi — 0,6%,
salpingitlar - 0,06%, yuqumli xususiyatli bepushtliklar — 0,03% ni tashkil etgan.

R.N.Safiullov (2009) ma’lumotlariga ko’ra, Rossiyaning Ulyanovskiy oblastida sigirlar orasida
ginekologik kasalliklardan tuggandan keyingi endometrit - 36,71%, tuxumdon kasalliklari — 25,54%
sigirlarda, patologik va asoratli tug’ishlar — 19,33%, abortlar — 1,2% hollarda qayd etiladi.

A.G.Darmenova (2018) 319 bosh sigirlarda akusher-ginekologik dispanserlash natijasida 21%
hayvonlarda ovgat hazm tizimi funksiyasining buzilishi, 17% da mineral almashinuvining buzilishi,
11% da vitaminlar yetishmasligi, 4% da ko’payish funksiyalarining buzilishi kuzatilib, bepusht
hayvonlarning 60% da tuxumdon patologiyalari (persistent sariq tana, gipofunksiya, follikulyar kista),
20% da bachadon gisqarishining buzilishi (atoniya va gipotoniya); 7% da surunkali endometrit, 3%
bepusht sigirlarda — vulvit, vestibulovaginit va servisit aniglangan. Qish mavsumida 4,0-5,3% da
yo’ldoshning ushlanib qolishi, 2,5-3,7% da bachadon subinvolyusiyasi, 11,2-14,7% sigirlarda
tug’ruqdan keyingi endometrilar kuzatilgan (Kochura M.N. 2006, Thatcher W.W. 2006).

Hayvonlarda jinsiy funksiyalarning yomonlashishi, tuxumdonlar gipofunksiyasi, embrionni o’limi,
fiziologik jihatdan rivojlanmagan bola tug’ilishi, homila yo’ldoshining ushlanib qolishi, endometritlar
asosan A gipovitaminozi bilan bog’liq bo’lib, ularda shoxparda epiteliysida metaplastik jarayonlar
rivojlanishi, shilliq pardalar va terining quriglashishi, tullashning kechikishi, tuyoq shoxsimon gavati
yaltiroqligining pasayishi va tuyoqning deformasiyasi, sut va go’sht mahsuldorligining kamayishi,
oshqgozon oldi bo’limlarining gipotoniyasi, ko’zdan yosh oqishi, keratitlar kuzatilishi bilan kechadi [5].

Sigirlar organizimida mineral va vitamin almashinuvining buzilishi natijasida bepushtlikning asosiy
sabablari 12-15% mis, 50-75% kobalt, 18-35% rux va 200-243% temir, 5-7% marganets va undan
yuqori yetishmasligi hisoblanadi. 41% gacha A, E vitaminlari [8,7].

Tuxumdonlar gipofunksiyasini davolash uchun bachadon va tuxumdonlarni masaj gilish 5-10 dagigqga
bir kunda bir marotaba 4-5 kun davomida o’tkaziladi. Bundan tashqari garmonal preparatlar surfagon
10 ml in’eksiya qilinadi 10 kundan sung yana 10 ml takroran qo‘llaniladi. Prostaglandinlar,
magistrofan, timestrofan, fertadin, estroleks 2 ml bir martta qo‘llash uchun va enzaprost tarkibi
prostaglandin F2a preparatidan 5 ml qo‘llaniladi 11-14 kundan sung takroran [2,3]

D.V.Mixaylov ma’lumotlariga (2006) ko‘ra, sigirlarda jinsiy a’zolarning kasalliklari boshqa tizim
kasalliklariga nisbatan ko‘p qayd etilib, umumiy kasalliklarning o‘rtacha 23,2% - 42,% ni tashkil etadi.
Hayvonlar bog‘lamasdan parvarishlanganda yo‘ldoshni ushlanib qolishini 3,9%, bachadon
subinvolyutsiyasini - 3,9%, endometritlarni - 7,6%, tuxumdonlarning kasalliklarini — 12,7% kamayishi,
abortlar sonining esa 2,6% ga ortishi gayd etilgan.

N.Y.Bagdonova (2003) ma’lumotlariga ko‘ra, 578 ta kasaligi aniglangan sigirlarning 85% kupayish
organlar kasalliklarga, shulardan bepushtliklarning 46,9% tuxumdonlar fuksiyasini buzilishi tashkil
etadi, shundan tuxumdonlar gipofunksiyasi 46%, tuxumdonlar Kistasi 0,9% tashkli etadi. Ushbu
mal’lumotlar sigirlardagi tuxumdonlar gipofunksiyasini keng targalishini ko‘rsatadi.

S.G.Kondruchina (2004) ma’lumotlariga ko‘ra, sigirlarda tuxumdonlar gipofunksiyasi keng tarqalgan
bo‘lib (15,1-17,7% ) ni tahkil etadi. Doimiy sariq tana 2,75 - 4,0% qgayd etilgan va 0,8 - 1,6% podada
tuxumdon kistalariga to‘g’ri keladi.

E.S.Sedleskaya, G.P.Dyulger (2012) ma’lumotlariga ko‘ra, tuxumdonlar gipofunksiyasi har uchta
yangi to‘qqan sigirda (35,4%), birinchi martta yangi to‘qqan 40-60 ta sigirda uchraydi. Sigirlarda
tuxumdonlar funksiyasining buzilishlari tarqalish darajasiga ko‘ra yoshiga bog’liq bo‘ladi. Yoshi katta
sigirlarga nisbatan yangi to‘qqan sigirlarda ikki marta koproq ruyxatga olingan.

E.A.Gorpinchenko (2008) ma’lumotlariga ko‘ra, Krasnodar ulkasidagi xo‘jaliklarda tuxumdonlar
gipofunksiyasi 25% dan 60% gacha bepusht sigilarda ro‘yxatga olingan. B.V.Pyanova (2012),
V.Y.Nikitinalarning (2014) takidlashicha, Stavrapolda 26% sigirlarda tuxumdonlar gipofunksiyasi
qayd etilgan va bu hayvonlarda anafrodeziya uzoq nomoyon bo‘lgan.

Adabiyot ma’lumotlariga ko‘ra, tuxumdonlar funksiyasining susayishi va ularning atrofiyasi og’ir
kasalliklar va noto‘g’ri oziqlantirish tufyli kelib chiqadi. Ratsionda to’yimli vitamin, miniral
moddalarning yetishmasligi bir tomonlama oziqlantirish matsion yetarli bo‘lmasligi ham kasallikni
keltirib chigaradi.Ushbu kasallikni davolashda avvo hayvonlarni oziglantirish va saglash sharoitini
yaxshilash va ratsionda vitamin va meniral moddalarni yetarli bo‘lishini taminlash kerak. Hayvonlarga
rejali ravishda matsion berish talab etiladi.

Xulosa: Sigirlarda tuxumdonlar gipofunksiyasi goramolchilikka katta iqgtisodiy zarar keltirib, jinsiy
siklning buzilishi, ovulyasiyaning buzilishi va bepushtliklarga sabab bo’ladi. Ushbu patologiyani
oldini olish, chorvachilikda iqtisodiy samaradorlikka erishishni ta’minlaydi. Bugungi kunda ushbu
muaammolarni barvagt aniglash va samarali profilaktika usullarini ishlab chigish dolzarb hisoblanadi.

